სენაკის მუნიციპალიტეტის გენდერული საბჭოს  საგრანტო კონკურსის „ქალთა ეკონომიკური გაძლიერების ხელშეწყობის“ ფარგლებში წარმოდგენილი პროექტების დაფინანსება/თანადაფინანსების შემფასებელი კომისიის დებულება

თავი I

ზოგადი დებულებანი
  მუხლი 1. კომისიის  ცნება, საქმიანობის  საფუძველი და ძირითადი პრინციპები
1. სენაკის მუნიციპალიტეტის გენდერული საბჭოს საგრანტო კონკურსის ,,ქალთა ეკონომიკური გაძლიერების ხელშეწყობის“ ფარგლებში წარმოდგენილი პროექტების დაფინანსება/თანადაფინანსების შემფასებელი კომისია ახორციელებს წარმოდგენილი საპროექტო წინადადებების განხილვას და მათზე გადაწყვეტილებების მიღებას.

        2.  კომისიის საქმიანობის საფუძველია საქართველოში მოქმედი კანონმდებლობა და ეს დებულება.

    3.  კომისიის წევრები მოქმედებენ კანონიერების, გამჭვირვალობის და სამართლიანობის პრინციპების დაცვით.

    4.   კომისია საქმიანობს საზოგადოების ჩართულობით და წევრთა როტაციის წესით.
  მუხლი 2. ადმინისტრაციული წარმოების ენა 
  კომისიაში ადმინისტრაციული წარმოება ხორციელდება ქართულ ენაზე.

  მუხლი 3. კომისიის ადგილსამყოფელი
  კომისიის ადგილსამყოფელია:   ქალაქი სენაკი, შოთა რუსთაველის ქ. №243
 თავი II
კომისია და მისი უფლებამოსილებები
   მუხლი 4. კომისია და მისი შემადგენლობა
   1. კომისიის შექმნის მიზანია:

   ა) სენაკის  მუნიციპალიტეტში  ადგილობრივი  თვითმმართველობის  ორგანოებთან, მუნიციპალიტეტის გენდერულ საბჭოსთან და  სამთავრობო სექტორთან თანამშრომლობის საფუძველზე ქალთა ეკონომიკური მხარდაჭერა
   2.  კომისია შედგება:

   ა) სენაკის მუნიციპალიტეტის გენდერული საბჭოს წევრების მიერ საკუთარი შემადგენლობიდან არჩეული შემფასებელი კომისიის წევრებისაგან;    
   ბ) საჭიროების შემთხვევაში გენდერული საბჭოს მოწვევით დარგის სპეციალისტებისაგან.
   3.   კომისიის ხელმძღვანელი პირები არიან:
   ა) კომისიის თავმჯდომარე, რომელსაც გენდერული საბჭოს თავმჯდომარის წარდგინებითა და ხმათა უბრალო უმრავლესობით ირჩევს გენდერული საბჭო;
   ბ) კომისიის თავმჯდომარის მოადგილე, რომელსაც ასახელებს კომისიის თავმჯდომარე და ამტკიცებს გენდერული საბჭო ხმათა უმრავლესობით (კომისიის თავმჯდომარის არ ყოფნის შემთხვევაში ასრულებს კომისიის თავმჯდომარის მოვალეობას).
   4. კომისიის შემადგენლობას ინდივიდუალური ადმინისტრაციული-სამართლებრივი აქტით (ბრძანება) ამტკიცებს სენაკის მუნიციპალიტეტის საკრებულოს თავმჯდომარე.
   5.   კომისიის წევრთა რაოდენობა განისაზღვრება არაუმეტეს 13 წევრის ოდენობით.
   მუხლი 5. კომისიის ფუნქციონირების წესი

   1.  კომისიის სხდომებს იწვევს და წარმართავს კომისიის თავმჯდომარე.
   2.  კომისია უფლებამოსილია მიიღოს გადაწყვეტილება, თუ მას ესწრება კომისიის  წევრთა ½+1.

   3. გადაწყვეტილება მიღებულად ჩაითვლება თუ პროექტს მხარს დაუჭერს კომისიის დამსწრე  წევრთა არანაკლებ 2/3.

   4. კომისიის სხდომაზე დგება შესაბამისი ოქმი, რომელსაც ხელს აწერს სხდომის თავმჯდომარე.  კომისიის გადაწყვეტილება აისახება ოქმში.
   5. კომისიის გამართულად  ფუნქციონირებას,  ადმინისტრირებას  (ფართი, პროექტების    გამრავლება, მიღებული გადაწყვეტილებების გასაჯაროება) უზრუნველყოფს  სენაკის მუნიციპალიტეტის გენდერული საბჭო.
   6.  კომისიის სხდომის შესახებ 2 დღით ადრე ეცნობებათ კომისიის წევრებს.
   მუხლი 6. კომისიის წევრის უფლებამოვალეობა 
   1.  კომისიის წევრი უფლებამოსილია:
   ა) მონაწილეობდეს  კომისიის მუშაობაში;
   ბ) შემოვიდეს  ინიციატივით და  დააყენოს  საკითხები  განსახილველად;
   გ) ზეპირად ან  წერილობით  გამოხატოს  საკუთარი მოსაზრება;
   დ) ხმის უფლებით  მონაწილეობდეს კომისიის მიერ  გადაწყვეტილების  მიღების პროცესში;
   ე) დაუბრკოლებლივ მიიღოს ინფორმაცია კომისიის საქმიანობისა და კომპეტენციის ფარგლებში.

   2.    კომისიის წევრის ვალდებულია:
   ა) დაიცვას წინამდებარე დებულება და კომისიის მიერ მიღებული გადაწყვეტილებები;

   ბ) გაუფრთხილდეს კომისიის ღირსებასა და საქმიან რეპუტაციას;
   გ) არ გაახმაუროს კომისიის წევრობის პერიოდში მიღებული კონფიდენციალური ინფორმაცია;
   დ) რეგულარულად დაესწროს კომისიის სხდომებს და მიიღოს მონაწილეობა მის საქმიანობაში;

   ე) არ გაასაჯაროოს და მესამე პირებს არ გადასცეს განსახილველად შემოსული საგრანტო წინადადებები;

   ვ) არ დაუშვას პლაგიატი და ასეთის აღმოჩენის შემთხვევაში დაუყონებლივ აცნობოს კომისიის თავმჯდომარეს და წევრებს შემდეგი რეაგირებისთვის.
   მუხლი 7. კომისიის თავმჯდომარე

   1.  კომისიის თავმჯდომარე:
   ა) ორგანიზებას უწევს კომისიის სხდომებს;
   ბ) კოორდინაციას უწევს კომისიის საქმიანობას;

   გ) უნაწილებს ფუნქციებს, აძლევს დავალებებს და ისმენს მათ ანგარიშებს გაწეული მუშაობის შესახებ;
   დ) შემოდის ინიციატივით შესწორებები შეიტანოს პროექტების მიღების, განხილვის პროცედურებში და პროექტების შეფასების კრიტერიუმებში;

   ე) კომისიის  სახელით  ხელს აწერს ხელშეკრულებებს,  შეთანხმებებს  და რეკომენდაციებს;
   ვ)   უზრუნველყოფს დამტკიცებული ბიუჯეტის შესრულებას თავის უფლებამოსილების ფარგლებში.

   ზ)  წარმოადგენს კომისიას და მოქმედებს მისი სახელით ოფიციალური ურთიერთობისას.
    მუხლი 8. კომისიის მუშაობა

    1.  კომისია ვალდებულია:

    ა)  შეისწავლოს საპროექტო წინადადებები;
    ბ) საჭიროებისამებრ     მოითხოვოს     განმცხადებლისგან     პროექტის     გასამყარებლად     დამატებითი დოკუმენტაცია, მათ შორის ფინანსური;

    გ) შეისწავლოს საპროექტო წინადადებაში აღწერილი შემდეგი ინფორმაცია:
    გ.ა) ბენეფიციართა შესახებ მონაცემები;
    გ.ბ) ფინანსური და სტატისტიკური მონაცემები;

    გ.გ) განმცხადებლის მიერ პროექტის განხორციელების რეალური შესაძლებლობა;
    გ.დ) პროექტის რეალური საჭიროებები.
    დ) პროექტის მიმდინარეობისას წინასწარი დაუწყების გარეშე განახორციელოს პროექტის   მონიტორინგი და მოამზადოს შესაბამისი დასკვნები;
    ე) შეაფასოს პროექტის შედეგები და დასკვნები:

    ვ) გაწეული სამუშაოს შესახებ მოამზადოს ანგარიშები.
  მუხლი 9. კომისიის ანგარიშვალდებულება
    კომისია ანგარიშვალდებულია სენაკის მუნიციპალიტეტის საკრებულოს  თავმჯდომარის წინაშე.

  მუხლი 10. კომისიის წევრის უფლებამოსილების შეწყვეტა:
  1.  კომისიის წევრს უფლებამოსილება უწყდება:
      ა) საკუთარი განცხადების საფუძველზე;

      ბ) სასამართლოს მიერ ქმედუუნაროდ აღიარებისას;
      გ) გარდაცვალებისას;

      დ) გარდაცვლილად ან უგზო-უკვლოდ დაკარგულად გამოცხადებისას;

      ე) როტაციის წესით ცვლილებისას.
თავი III

საპროექტო წინადადებების მიღების წესი,

შერჩევის პროცედურები და შეფასების კრიტერიუმები

   მუხლი 11. საპროექტო წინადადებები

1. საპროექტო წინადადებების შემოტანა შეუძლიათ:

   სენაკის მუნიციპალიტეტში მცხოვრებ და რეგისტრირებულ ქალებს.
      2. შემოსული პროექტები უნდა ეხებოდეს შემდეგ საკითხებს:
      ა) ქალების ბიზნეს-იდეის ხელშეწყობა;
      ბ) სოციალური მეწარმეობის ხელშეწყობა;
       3.   კომისიის მხარდაჭერით შეუძლებელია:
    ა)    შეძენილ  იქნეს არასაწარმოო დანიშნულების უძრავი  ქონება  პირადი  ინტერესებისათვის;

    ბ) ინდივიდუალური ან ჯგუფური გრძელვადიანი ღონისძიებების განხორციელება, რომელთა მონიტორინგი და შეფასება შეუძლებელია  კომისიის   კომპეტენციით  და  ამ დებულებით განსაზღვრული წესით;
    გ)   თანადაფინანსების თანხა მიმართული  იყოს ხელფასების გასაცემად;
    ე)    ძველი დავალიანებების ანაზღაურება.
    4.    საპროექტო წინადადებები არ მიიღება:

    ა) თუ პირისმიერ საბიუჯეტო წლის განმავლობაში  შემოტანილია  მეორედ; 
    ბ)  თუ  გაწერილი ბიუჯეტი  აღემატება საკონკურსო პირობებში ერთი პროექტისათვის დადგენილ თანხას.
    5.  კომისია უფლებამოსილია განსაზღვროს დასაფინანსებელი პროექტის ბიუჯეტის თანხა.
   მუხლი 12. საპროექტო წინადადებების მიღების წესი

   1.  საპროქტო წინადადებების მიღება ხორციელდება მთელი წლის განმავლობაში.
    2.  საპროექტო      წინადადება   შევსებული   და   წარდგენილი   უნდა დანართი N1  შესაბამისად.

    3.  საპროექტო       წინადადება   განცხადებასთან   ერთად   უნდა   დარეგისტრირდეს   მერიის   შესაბამის სამსახურში.  
   4.  არასრულად წარმოდგენილი საპროექტო  წინადადება  არ  განიხილება.

    მუხლი 13. საპროექტო წინადადებების შერჩევის პროცედურები
      1.  საპროექტო    წინადადების   შემოსვლიდან 10 დღის ვადაში პროექტი ელექტრონული ან მატერიალური ფორმით გადაეცემა  კომისიის  წევრებს.

   2.  საპროექტო   წინადადებას კომისიის   წევრები   შეისწავლიან და სათანადო  დასკვნას  ამზადებენ  საპროექტო წინადადების მიღებიდან არაუმეტეს  15 დღის  ვადაში.

     3.  საპროექტო  წინადადებასთან  დაკავშირებით  კომისია უფლებამოსილია მოითხოვოს   პროექტთან დაკავშირებული დამატებითი ინფორმაცია/დაზუსტება.
    4.  კომისია საპროექტო წინადადებაზე დადებით დასკვნას წარუდგენს სენაკის მუნიციპალიტეტის საკრებულოს თავმჯდომარეს  პროგრამით გათვალისწინებული თანხიდან შესაბამისი პროექტის დასაფინანსებლად.

5. იმ შემთხვევაში , თუ კომისია გადაწყვეტილებას ვერ ღებულობს დათქმულ ვადაში , აღნიშნული განხილვა გადაიდება მეორე ეტაპზე, რაც გულისხმობს კომისიამ მოითხოვოს შემოსული პროექტებთან დაკავშირებული დამატებითი ინფორმაციის დაზუსტება.

    მუხლი 14. პროექტის განხორციელების და ანგარიშგების წესი

  დამტკიცებული პროექტი უნდა განხორციელდეს მიმდინარე კალენდარული წლის განმავლობაში.

    მუხლი 15. პროექტის განხორციელების და ანგარიშსწორების წესი

    1. კომისიის მიერ მხარდაჭერილი პროექტები უნდა ხორციელდებოდეს დანართი  №1-ის შესაბამისად.
    2.  დაფინანსების მიმღები ვალდებულია დეტალურად წარუდგინოს დამფინანსებელს მიღებული თანხის  მიზნობრივად  ხარჯვის  დამადასტურებელი  დოკუმენტების,  მიღება-ჩაბარების  აქტების,  საგადასახადო  დოკუმენტაციის (სასაქონლო  ზედნადები,  საგადასახადო  ანგარიშფაქტურა,  შესყიდვის აქტი), გადახდის ქვითრების, საგადახდო დავალებების, და სხვა ფინანსური დოკუმენტების ავტორიზებული ქსეროასლები, ამასთან კომისია იტოვებს უფლებას ნებისმიერ დროს მოითხოვოს წარმოდგენილი დოკუმენტაციის დედნები და უზრუნველყოს პროექტის განხორციელების ფინანსური მხარის მონიტორინგი.

    3.  ანგარიშის წარდგენა უნდა მოხდეს პროექტის მიმდინარეობის შუა პერიოდსა და დასრულებიდან  2 კვირის ვადაში.
თავიIV

დასკვნითი დებულებანი

    მუხლი 16. კომისიის დებულების დამტკიცება და მასში ცვლილებების  შეტანა

    1.  კომისიის დებულებას  ბრძანებით ამტკიცებს სენაკის მუნიციპალიტეტის საკრებულოს თავმჯდომარე.

    2. დებულებაში    ცვლილებისა და  დამატების  შეტანა  ხორციელდება   მოქმედი    კანონმდებლობის შესაბამისად და  ასევე, საბჭოს წევრთა უბრალო უმრავლესობის მოთხოვნით. 

